
Аннотация. В статье приведены эпизоотологические данные, течение и 

симптомы, болезни. Патологические измения кожи внутренних органов, 

диагностика и меры борьбы, профилактика паразитарных заболеваний индюков. 

Summary. In thy article was given epizootologikal facts, symptoms, pathological 

changing in skin and organs, diagnostics, measures, prevention parazitalogicaldiacases 

of turkey. 

Мавзунинг долзарблиги. Аскаридиоз товуқ, курка, ғоз, тустовуқ ва бошқа 

товуқсимонларнинг ингичка ичакларида Ascaridia galli нематодасининг 

паразитлик қилиши туфайли келиб чиқадиган, клиник жиҳатдан ориқлаш, 

камқонлик ва  айрим ҳолларда ахлатнинг суюқлашиши билан кўзга 

ташланадиган гельминтоз. Куркалар аскаридиози қўзғатувчиси эса Ascaridia 

dissimilis [1]. Вояга етган урғочи аскаридиялар қўйган тухумлар зарарланган 

парранда тезаги билан ташқи муҳитга тушади, илиқ ва намлик шароитда ўртача 

18-20 кунда тухумда инвазион личинка ривожланади. Курка жўжалари ва 

куркалар  аскаридияларнинг инвазион тухумларини озуқа ёки сув билан 

истеъмол қилади ва улар организмида 28-50 кун давомида вояга етган 

аскаридиялар ривожланиб, оғир касаллик содир этади. Мавжуд маьлумутларга 

кўра паррандалар орасида ёшига қараб 53.7-78.7 % гача аскаридиоз билан 

касалланади. Аскаридиознинг тарқалишида резервуар хўжайин – ёмғир 

чувалчанглари катта рол ўйнайди, чунки аскаридияларнинг инвазион тухумлари 

чувалчанглар организмида қишлаб қолади ва паррандалар бу зарарланган 

чувалчанглар билан озиқланиб зарарланади [2]. Курка аскаридиози ушбу тармоқ 

учун катта иқтисодий зарар келтиради.  

Тадқиқот материаллари ва текшириш услублари. Тадқиқот обьекти 

сифатида Самарқанд вилоятининг Каттақўрғон туманидаги “Каттақўрғон 

Валижон Парранда МЧЖ” да ва Жиззах вилояти Зарбдор туманидаги  шахсий 

ёрдамчи хўжаликлар қарамоғидаги куркачилик фермаларидан 215 бош 2-6 ойлик 

курка жўжаларидан олинган тезак наьмуналари Дарлинг ва Фюллеборн  

усуллари билан капрологик текширувдан ўтказилиб, тезак намуналарида 

аскаридия тухумлари ва сўйилган куркаларни ингичка ичакни ёриб кўриш 

орқали аскаридиялар топилди.[3] Ascaridia dissimilis гельминтларининг 

тарқалиш даражаси, мавсумийлик динамикаси, курка жўжалари  ёшига ва уларни 

асраш технологиясига боғлиқлиги хусусиятларини ўрганишда 

гельминтокопрологик ҳамда нотўлиқ гельминтологик ёриб кўриш усулларидан 

фойдаланилди. Шунингдек паррандахоналардан, тезак наъмуналари олиниб 

гельминтокопрологик текширув ўтказилди. Куркаларга қўлланилаётган 

препаратларни беришдан аввал курка жўжаларининг аскаридиялар билан 

зарарланишининг экстенсивлик ва интенсивлик даражалари 

гельминтокопрологик усуллар билан текшириб аниқланди.  

 

Куркаларнинг аскаридиозида антгельминтикларнинг  

самарадорлигини ўрганиш натижалари 

№ Гуруҳлар 1 3 6 12 24 36 48 72 Дорининг 

самарадорлиги 

% 
Аниқланган тухумлар сони (5 та кўриш 

майдонида ўртача) 

1 Соғлом 

назорат 

- - - - - - - - - 

2 Касал 

назорат 

12.1 11.8 12.2 13.1 11.9 12.0 10.9 12.5 - 

3 Тажриба 20 

фоизли 

альбендазол 

гранулят (50 

мг/кг) 

10,8 9,4 8,2 6,2 5,0 3,0 2,2 1,4 87,6 

4 Тажриба 

панафенб (40 

мг/кг) 

9,2 7,4 4,2 0,6 0,4 0,4 0,2 0,2 97,8 

5 Тажриба 

панафенб (30 

мг/кг) 

10,4 8,4 6,4 5,2 4,0 3,0 2,2 1,6 86,4 

 

Текширув ишлари учун 15 бош соғлом ва 60 бош аскарида билан 

зарарланган 4 - ойлик курка жўжалари олинди. Тажрибадаги жўжалар анологлар 

қоидаси бўйича 15 бошдан бўлиниб, 5 гуруҳга ажратилди. Тажрибаларда 1 - 

http://www.newjournal.org/

гуруҳ соғлом назорат, 2 – гуруҳ касал препарат қўлланилмаган 3 – гуруҳ 

тажрибаларда синалган альбендазол дори воситаси  ва 4 - ва 5 – гуруҳларга 

панафенб препарати қўлланилди. Гуруҳдаги жўжалар бир хил шароитда асралди 

ва озиқлантириш ҳамда кунлик клиник, капрологик текширувлар кузатиб 

борилди.  Дорилар берилгач текширув ишлари 1, 3, 6, 12, 24, 36, 48, 72 соатларда 

гельминтоовоскопик ва гельминтокапрологик усулларда олиб борилди ва 

аскаридий тухумларининг ажралиш интенсивлиги таҳлил қилинди.  

Тадқиқот вазифаси сифатида куркалар аскаридиозини тарқалиши ва 

даволашда  маҳаллий янги панафенб дори воситаси ҳамда альбендазол 

препаратларининг  дегельминтизация самарадорлик кўрсаткичлари аниқланди. 

Панафенб – 1 г да 222 мг фенбендазол сақлайди кукун ҳолида 0,5 кг тайёрланган 

шаклларда ишлаб чиқарилади. (Ўзбиокомбинат маҳсулоти). Панафенб – кенг 

қамровли таьсир доирасига эга антгельминтик бўлиб, паррандалар ва бошқа 

ҳайвонларнинг аскаридиозларини даволашда самарали таьсирга эга. 

Паррандаларнинг аскаридиозида бу янги антгельминтик панафенб дори 

воситаси жўжаларга (40 мг/кг т.в) миқдорида 10 соат очлик диетасидан кейин, 

эрталаб нахорда омихта емга (1 бош жўжага ўртача 10 г гача ем) яхшилаб 

аралаштирилганидан сўнг берилди ва ундан сўнг 4 соат давомида бошқа озуқа, 

сув берилмай турилади. Альбендазол 100 г гранулада 20% альбендазол ва 

ёрдамчи компонентлар мавжуд. У 250 ва 500 г ли ламинирланган пакетларда 

ишлаб чиқарилади. 

Тадқиқот натижалари. Ўтказилган тадқиқот жараёнида дастлаб, 

жўжаларнинг аскаридиоз касаллигининг эпизоотологик, клиник, 

патологоанатомик ва лабораториявий текширув усуллари ёрдамида ташхис 

қўйиш ишлари бажарилди. Тадқиқотлар давомида паррандаларни аскаридиоздан 

ҳимоя қилиш мақсадида 2 хил антгельминтикнинг самарадорлиги аниқланди. 

Альбендазол антгельминтиги синалган 3 - гуруҳ жўжаларнинг тезак 

намуналарида 48 соатдан кейин аскаридий тухумлари камайиб 2,2 нусхада 72 

соатдан сўнг эса ягона нусхаларда қайд этилди ва дори воситасининг 

самарадорлиги 87,6 % га тенг бўлди. 

Панафенб – 40 мг/кг тирик вазнига миқдорида қўлланилганда 4-гуруҳ 

жўжаларнинг организмидан аскаридий тухумлари ажралиши 36 соатдан сўнг 

бирдан камайиб, 48 соатдан кейин инвазия атига 0,2 нусхада  қайд этилди. 5 – 

гуруҳ жўжаларига ҳам панафенб дори воситаси 30 мг/кг миқдорда 

қўлланилганда тезак наьмуналарида 48 соатдан сўнг аскаридий тухумлари 

ажралиши камайган, 72 соатдан кейин аскаридий тухумлари 1,6 нусхада қайд 

этилди ва дорининг самарадорлик кўрсатгичи 86,4 % га тенг бўлди. 

http://www.newjournal.org/


 ОБРАЗОВАНИЕ НАУКА И ИННОВАЦИОННЫЕ  ИДЕИ В МИРЕ       

     http://www.newjournal.org/                                                          Выпуск журнала № – 14   

Часть–5_ Февраль–2023                      
138 

2181-3187 

Янги антгельминтик дори воситаси панафенб препарати 40 мг/кг 

қўлланилган тажриба гурухларида аскаридиозга қарши юқори самарадорлик 

кўрсаткичлари  қайд этилди, 97.8 %. 

Куркалар уй паррандалари орасида инвазион касалликларга чалиниш 

мойиллиги юқори. Тўла қийматсиз озиқлантириш, парваришлашнинг яхши 

йўлга қўйилмаганлиги, етарли даражада ветеринария санитария тадбирларининг 

ўтказилмаслиги куркалар орасида аскаридиоз касаллигининг асосий 

сабабларидан бири бўлади. 

Хулоса ва таклифлар. Куркаларни аскаридиозини олдини олишнинг энг 

самарали йўли уларни катакларда парваришлаш, барча ҳолатда ёш курка 

жўжалари катта ёшли куркалардан ажратилиб боқилади. Куркахоналарни ҳар 5-

7 кунда ахлат ва тўшамалардан тозалаш, куркаларни суғоришда ер ости 

сувларидан фойдаланиш, озуқа ва сув идишларини тоза сақлаш, касалликни 

олдини олишда катта аҳамиятга эга. Касалликнинг олдини олиш мақсадида, 

куркаларга ҳар ойда бир марта эрталаб ёки кечқурун антигельминтик бериб 

борилса, куркалар организмидаги гельминтлар вояга етмай чиқиб кетади. Шунда 

ташқи муҳит ҳам аста секинлик билан аскаридийлар ва уларнинг тухумларидан 

тозаланади. Куркалар аскаридиозини даволашда аввало препаратларнинг 

самарадорлик кўрсатгичларини аниқлаш энг муҳим аҳамиятга эга. 

Хулоса ўрнида шуни айтиш мумкинки, куркахоналарда намоён бўлган 

касалликни тарқалишида касал куркалар ва касалланиб  тузалганлари касаллик 

манбаи бўлиб хизмат қилади ва товуқлар билан бир жойда сақланган куркаларда 

албатта аскаридалар учрайди. 

